
				এই পাতাটির মুদ্রণ সংশোধন করা প্রয়োজন। 
Wy
[ডিসেম্বরের শেষ ১৯• •
বা জানুয়ারির প্রথম ১৯০১ ]
বন্ধু,
আমাকে তুমি কি এক দিগগজ পুরাতত্ত্বজ্ঞ বলিয়া ভ্রম
করিয়াছ ? প্রাচীন ভারতবর্ষে বিজ্ঞানের কি পৰ্য্যস্ত
আলোচনা হইয়াছে তাহার বিন্দু-বিসর্গও জানি না । ত্রিবেদী
সেকালের জ্যোতির্বিজ্ঞান (astronomy) HTTE দুইটি প্রবন্ধ র্তাহার “প্রকৃতি” নামক গ্রন্থে প্রকাশ করিয়াছেন— সেই গ্রন্থ
তোমাকে পাঠাইয়া দিব । অন্য বিজ্ঞান সম্বন্ধে কোথাও কিছু
দেখিয়াছি বলিয়া মনেই পড়ে না।
কিছু দিন রোগভোগে কাটাইয়া দিয়াছি । তাহার পর শান্তিনিকেতনের উৎসবের জন্য এক বক্তৃত৷ লিখিতে হইল—
তাহার পরে ভারতীর জন্য “চিরকুমার সভা” লিখিতে হইল— তাহার পরে সঙ্গীত-সমাজে বিসর্জন নাটকের অভিনয়ের রিহার্সাল দেওয়া গেল— আমাকে রঘুপতি সাজিতে হইয়াছিল –এই সমস্ত ঝঞ্চাটে বিব্রত ছিলাম ।
বিসর্জনের অভিনয় যখন হইতেছিল তুমি তখন সাত সমুদ্র পারে কি করিতেছিলে ? উপস্থিত থাকিলে তুমি খুলী হইতে— আমিও হইতাম, বলা বাহুল্য ।

